
O‘ZBEKISTONDA OLIY TA’LIM 
BOZORINING RIVOJLANISH 

TENDENTSIYALARI VA UNDA 
SIFAT MENEJMENTINING ROLI

Yuldashev Iskandar Bahromovich
Tashkent international university rektori PhD

Annotatsiya: Ushbu maqola O‘zbekistonda oliy ta’lim bozorining rivojlanish tendentsiyalarini va sifat menejmentining 
undagi rolini tahlil etadi. So‘nggi yillarda O‘zbekiston oliy ta’lim tizimi jadal modernizatsiya jarayonidan o‘tmoqda: 
universitetlar mustaqilligi kuchaytirilmoqda, xalqaro standartlarga moslashish, sanoat bilan hamkorlik modellari joriy 
etilmoqda, shuningdek, raqamli texnologiyalar  keng tarqalmoqda.

Kalit soʻzlar: oliy ta’lim bozori, rivojlanish tendentsiyalari, sifat menejmenti, modernizatsiya, sifat kafolatlari, universitet 
samaradorligi, raqamli transformatsiya, bozor raqobati.

Abstract: This article analyzes the development trends of the higher education market in Uzbekistan and the role of 
quality management in it. In recent years, the higher education system of Uzbekistan has been undergoing a rapid 
modernization process: the independence of universities is being strengthened, adaptation to international standards, 
models of cooperation with industry are being introduced, and digital technologies are also becoming widespread.

Key words: higher education market, development trends, quality management, modernization, quality assurance, 
university efficiency, digital transformation, market competition.

Аннотация: В статье анализируются тенденции развития рынка высшего образования в Узбекистане и роль в нём 
управления качеством. В последние годы система высшего образования Узбекистана переживает стремительный 
процесс модернизации: укрепляется самостоятельность вузов, адаптируются к международным стандартам, 
внедряются модели сотрудничества с промышленностью, а также широкое распространение получают цифровые 
технологии.

Ключевые слова: рынок высшего образования, тенденции развития, управление качеством, модернизация, 
обеспечение качества, эффективность вузов, цифровая трансформация, рыночная конкуренция.

K I R I S H
O‘zbekistonda oliy ta’lim tizimining rivojlanishi 2016-yilda mamlakatni rivojlantirishning Harakatlar 

strategiyasi qabul qilinishi bilan jadal tus oldi, desak mubolag‘a bo‘lmaydi. Bu borada, ko‘plab sezilarli 
o‘zgarishlarni qayd etish mumkin. Ularni quyidagi sanab o‘tishga harakat qilamiz:

Birinchidan, oliy ta’lim bilan qamrab olish ulushining oshganligi. 2016-yilda 9 foiz atrofida bo‘lgan ko‘rsatkich 
2024-yilga kelib 40 foizdan oshdi. Bu esa, oliy ta’lim bozorida o‘sishni aks ettirib beradi.

Ikkinchidan, oliy ta’lim bozorida nodavlat oliy ta’lim muassasalarining vujudga kelishining rivojlanishi. 
Bunda xususiy sektor ulushi bo‘lgan oliy ta’lim muassasalarini tashkil etilishi oliy ta’lim bilan qamrab olish 
yuzasidan davlat universitetlariga bo‘lgan bosimni kamaytirishga xizmat qildi, desak to‘g‘ri bo‘ladi.

Uchinchidan, dastlab 10 ta, so‘ngra 2021-yildan boshlab 35 ta davlat oliy ta’lim muassasalariga akademik 
va moliyaviy mustaqillik berilishi. Bunda ularning oliy ta’lim bozoridagi raqobat muhitiga chidamli bo‘lishiga 
shart-sharoit yaratish o‘zining aksini topdi.

To‘rtinchidan, xorijiy oliy ta’lim muassasalari bilan hamkorlikda qo‘shma ta’lim dasturlarining ishga tushirilishi 
O‘zbekistonda to‘liq xorijiy tillarda ishlab chiqilgan o‘quv dasturlari asosida malakali kadrlar tayyorlash tizimi 
rivojlana boshladi. 

Oltinchidan, xorijiy oliy ta’lim muassasalarining filiallari yoki boshqa mulkchilik shaklida oliy ta’lim 
subyektlarining tashkil etilishi mamlakatimiz oliy ta’lim bozoridagi raqobat muhitini yanada sog‘lomlashtirishga 
xizmat qilmoqda. 

Yettinchidan, oliy ta’lim muassasalari professor-o‘qituvchilarining mehnatiga haq to‘lash tizimining tubdan 
yangilanganligi kabi jihatlarni keltirish mumkin. 

M A V Z U G A  O I D  A D A B I Y O T L A R  S H A R H I
Y.Jo‘rayev oliy ta’lim va mehnat bozori o‘rtasidagi o‘zaro mutanosiblikni kengaytirish va uni yanada 

rivojlantirishga qaratilgan yondashuvlarni asoslashga e’tibor qaratadi1. Uning fikricha, ta’lim xizmatlarini 
rivojlantirish va unda sifatni ta’minlash uchun mehnat bozori tendentsiyalarini inobatga olish zaruratini ta’kidlab 
o‘tadi. Bunda universitetlar nafaqat mahalliy, balki global mehnat bozori xususiyatlarini e’tiborga olishlari muhim 
hamiyat kasb etishini ta’kidlab o‘tadi. Shuningdek, oliy ta’lim bozoridagi iqtisodiy munosabatlarda mehnat 
bozorining alohida ahamiyati to‘g‘risida to‘xtalib o‘tadi (2.1-rasmpga qarang). 

Sh.Saloxitdinov va S.Kuzmina o‘zlarining ilmiy izlanishlarida oliy ta’lim muassasalarida ta’lim sifatini 
baholashga qaratilgan yondashuvlarni keltirib o‘tishadi2. Oliy ta’lim xizmatlari bozoridagi talab va taklif – oliy 
ma’lumotli bo‘lgan mutaxassislarga bo‘lgan taklif va talab, oliy ta’lim xizmatlari tizimi bandlikni ta’minlash kabi 
jihatlar bilan ifodalanishini ta’kidlab o‘tadi. Oliy ta’lim bozoridagi tendentsiyalarni boshqarishda quyidagi omillar 
ta’sir ko‘rsatishini qayd etib o‘tishadi:

bilimning asosiy kapital maqomini olganligi.
ta’lim sohasida davlatning roli o‘zgarganligi.
axborot texnologiyalarining rivojlanganligi kabi omillarni sanab o‘tishadi.
M.Begaliyeva oliy ta’limning sifatini ta’minlash orqali mehnat bozorida munosib o‘rin egallash nuqtai 

nazaridan o‘zining fikrlarini bayon qiladi3. Uning fikricha, ta’lim sifatini ta’minlash orqali mehnat bozorida 
raqobatbardoshlikni ta’minlash mumkinligi qayd etiladi. Shuningdek, mehnat bozori talablariga mos ravishda 
umumiy va ixtisoslashgan kompetensiyalarni ajratib ko‘rsatadi. Mazkur kompetensiyalarga erishish ta’lim 
jarayonini mehnat bozoridagi raqobat ustunligini belgilab beruvchi omil ekanligini ta’kidlab o‘tadi. 

Prof. D.Nabiyev va boshqalar o‘zlarining tadqiqotlarida oliy ta’lim tizimidagi boshqaruv samaradorligi 
kabi omillarni tahlil etishga e’tibor qaratadi4. Ularning asosiy ilmiy yondashuvari universitetlarda ilmiy tadqiqot 
ishlarini tashkil etish va uni yanada rivojlantirishga qaratilgan xulosalarni shakllantirib berishadi. Jumladan, 
universitetlarning xalqaro nufuzi ta’minlanishi uchun ilmiy salohiyat 70 foizdan kam bo‘lmasligi lozimligi, biroq 
ushbu raqam O‘zbekistonda 36,4 foizni tashkil etishi ta’kidlab o‘tiladi. Shuningdek, 2020-yilda o‘zbekistonliklar 
tomonidan xorijiy jurnalllarda chop etilgan maqolalarning 59,7 foizi yoki 1740 tasi “qaroqchi” jurnallarda ekanligi 
qayd etiladi. Bu esa, ilmiy tadqiqotlardagi sifat muammosining saqlanib qolayotganligini ifodalashi qayd etiladi. 

T A D Q I Q O T  M E T O D O L O G I YA S I
Maqola muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan.

T A H L I L  V A  N A T I J A L A R
 Oliy ta’lim bozorining rivojlanishi ortidan ta’lim tizimida sifatni ta’kinlash masalalari dolzarbligini aks ettira 

boshlaydi. Jumladan, oliy ta’lim tizimida kadrlar tayyorlashda mehnat bozori xususiyatlarini inobatga olish, 
professor-o‘qituvchilarning ilmiy tadqiqotlarini tashkil etishda sifatni ta’kinlashga e’tibor qaratish maqsadga 
muvofiq bo‘lmoqda. 

1	 Jurayev Y. D. Oliy ta’lim va mehnat bozori o‘rtasidagi o‘zaro bog‘liqlikni chuqurlashtirishning ijtimoiy-iqtisodiy jihatlari //Экономика и 
финансы (Узбекистан). – 2017. – №. 5. – С. 29-35.

2	 Saloxitdinov SH. F., Kuzmina S. N. Oliy ta’lim muassasalarida ta’lim xizmatlari sifatini baholash //Экономика и социум. – 2024. – №. 
1 (116). – С. 1283-1286.

3	 Begaliyeva M. A. Oliy ta’lim: o‘zgaruvchan mehnat bozori talablari asosida yuqori malakali kadrlar tayyorlash masalalari //Conference 
on the role and importance of science in the modern world. – 2024. – T. 1. – №. 4. – S. 78-81.

4	 Nabiyev D., Erkayeva G. Oliy ta’limda boshqaruv faoliyati mustaqilligining dolzarb masalalari //Iqtisodiyot va taʼlim. – 2021. – №. 6. – 
S. 193-199.

1-rasm. 2009-2024-yillarda oliy ta’lim tizimida professor-o‘qituvchilar va talabalar soni o‘zgarish tendentsiyalari

2009-2024-yillarda mamlakatimizda oliy ta’lim bozorida keskin o‘zgarishlar bo‘lganligini kuzatish mumkin. 
2009-2015-yillarda professor-o‘qituvchilarning soni bir chiziqda o‘zgarishsiz rivojlanib kelganligini kuzatish 
mumkin. Ushbu davrda ham mos ravishda talabalar soni 2017-2018-o‘quv yiliga kelib sakrash yuz berganligini 
qayd etish lozim. Biroq, 2018 -2019-o‘quv yilidan ham professor-o‘qituvchilar, ham talabalar soni jihatidan 
keskin burilish bo‘lganligini qayd etish lozim. Professor-o‘qituvchilar sonida 2019-2020-o‘quv yildan keyin 
sezilarli o‘sish vujudga kelganligini ko‘rish mumkin (2.2-rasmga qarang).

2-rasm. O‘zbekistonda oliy ta’lim muassasalarining o‘zgarish tendentsiyasi

2017-2018-o‘quv yiliga kelib, mamlakatimizda oliy ta’lim muassasalarining soni orta boshlaganligini kuzatish 
mumkin. 2021-yilga kelib esa, keskin o‘sa boshlaganligini kuzatish mumkin. Bu esa, ko‘plab universitetlarning 
tashkil etilishiga nisbatan hukumatning keng yo‘l ochib berishi bilan izohlashimiz mumkin bo‘ladi (2.3-rasmga 
qarang). 

2024-yil iyun holatiga mamlakatimizda 210 ta oliy ta’lim muassasalari faoliyat borayotgan bo‘lib, 54 foizi 
davlat, 32 foizi nodavlat va xorijiy mulkchilik maqomida 14 foiz ekanligini qayd etish lozim. Mazkur tendentsiya 
oliy ta’lim bozoridagi raqobat uchun yetarli darajada subyektlar vujudga kelganligini ifodalab beradi. Ushbu 
tendentsiyalar fonida nodavlat oliy ta’lim muassasalarining bozordagi ulushi 1/3 qismga teng bo‘lishini kuzatish 
mumkin. Shuningdek, o‘rganilayotgan davrda mamlakatizda talabalar soni 1 mln. 174 ming 234 nafarni tashkil 
etmoqda. 

1 mln.dan oshiq bo‘lgan talabalarning 818233 nafari davlat universitetlarida, 323822 nafari nodavlat 
universiteti va qolgan 32179 nafari xorijiy universitetlarda ta’lim olmoqda5. Mavjud talabalarning 27,5 foizi 
nodavlat universitetlarda ta’lim olayotganligi xususiy sektorning o‘rni qisqa davr mobaynida sezilarli rolga ega 
bo‘lib ulgurganligini aks ettiradi.

Bizningcha, oliy ta’lim bozorida nodavlat oliy muassasalarining roli keskin o‘zgarganligi bois ta’lim sifatini 
ta’minlashga bo‘lgan zaruratni keltirib chiqaradi. Bunda quyidagi jihatlarni inobatga olish muhim hisoblanadi:

Birinchidan, nodavlat oliy ta’lim muassasalarida davlat oliy ta’lim standartlari asosida o‘quv reja va 
dasturlarini mustaqil ishlab chiqilishiga e’tibor qaratish. Bunda o‘quv reja va sillabuslarni sifat mezonlarini joriy 
etish orqali bilvosita nazorat qilish tizimini joriy etish. Bunda masalan, bir sillabus (fan) doirasida bir kredit uchun 
mavzular sonini belgilash. Shuningdek, o‘quv rejada majburiy va tanlov fanlari nisbatiga qat’iy amal qilishni 
belgilash kabi jihatlarga e’tibor qaratish muhim hisoblanadi. 

Ikkinchidan, universitet tuzilmasida o‘quv jarayonini tashkil etishga mas’ul bo‘lgan tarkibiy bo‘linmalarning 
faoliyatini tartibga solishni nazarda tutish. Shuningdek, ilmiy tadqiqot faoliyati bilan shug‘ullanishga nisbatan 
shart-sharoitlar tashkil etilishini nazarda tutish.

Uchinchidan, o‘quv va ilmiy faoliyatni amalga oshirishdagi infratuzilmaga talablarni belgilash. Bunda bir 
talaba va professor-o‘qituvchi uchun zarur bo‘lgan maydon va boshqa jihat mezonlarini belgilash maqsadga 
muvofiq hisoblanadi. 

Umuman olganda, nodavlat oliy ta’lim muassasalarining tashkil etilishiga nisbatan tegishli tartibda rag‘bat 
ochib berilganligi alohida ahamiyatga ega hisoblanadi. Oliy ta’lim muassasalari sonining ortishi fonida ta’lim 
sifatini ta’minlashga bo‘lgan zarurat ham ortib borayotganligini ta’kidlash lozim. Islohotlar jarayonida miqdoriy 
bosqichning sifat bosqichiga o‘tish jarayonida albatta ta’lim sifati natijalarini mehnat bozori xususiyatlari bilan 
moslashtirish muhim hisoblanadi. 

Bizningcha, oliy ta’lim bilan qamrab olish miqyosining oshganligi aynan oliy ta’lim muassasalari sonining 
ortishi fonida yuzaga kelganligi tabiiy hisoblanadi. Shu boisdan, nodavlat oliy ta’lim muassasalarining tashkil 
etilishi davlat oliy ta’lim muassasalariga bo‘lgan “talab bosimi”ni kamaytirishga, boshqacha aytganda bozordagi 
qizishni sovutishga yordam beradi. 

Oliy ta’lim bozorida raqobat muhitining oshib borishi va davlat universitetlarining xalqaro tasnifini shakllantirish 
maqsadida islohotlar tadrijiyligi fonida O‘zbekiston Respublikasi Prezidentining 2021-yil 24-dekabrda “Davlat 
oliy ta’lim muassasalarining akademik va tashkiliy-boshqaruv mustaqilligini ta’minlash bo‘yicha qo‘shimcha 
chora-tadbirlar to‘g‘risida” PQ-60 va “Davlat oliy ta’lim muassasalariga moliyaviy mustaqillik berish chora-
tadbirlari to‘g‘risida”gi PQ-61-sonli qarorlari qabul qilinishi davlat universitetlarida qator o‘zgarishlarga olib keldi, 
deb o‘ylaymiz.

Mazkur hujjatlarning qabul qilinishi bilan davlat universitetlarida akademik mustaqillik borasida qator 
imkoniyatlar berilganligini qayd etish lozim. Jumladan:

o‘quv dasturlari va ta’lim xususiyatlarini mehnat bozori talablariga mos ravishda belgilash.
bakalavriat va magistraturada ta’lim olishning muddatlarini belgilash.
oliy ta’limdan keyingi ta’lim tizimining zamonaviy tartiblarini belgilash.
o‘quv va ilmiy adabiyotlari yangi avlodini yaratishda nashrga ruxsat berish tizimini joriy etish.
ta’lim sifatini nazorat qilishning ichki mexanizmlarini joriy etishga qaratilgan elementlardan iboratligini 

ta’kidlash lozim. 
E.Elmurodov o‘zining tadqiqotida mamlakatimiz oliy ta’lim muassasalari faoliyatida akademik mustaqillik 

borasidagi ilmiy yondashuvlarini keltirib o‘tadi6. Uning fikricha, oliy ta’lim muassasalarida akademik mustaqillikni 
ta’minlashda bir qator omillar mavjudligi ta’kidlab o‘tiladi. Jumladan, ta’lim va tadqiqotda individual erkinlikni 
ta’minlash, kollektiv yoki institusional erkinlik, davlat organlarining akademik erkinlikni hurmat qilish va 

5	 https://stat.edu.uz/
6	 Elmurodov E. O‘zbekistonda oliy ta’lim sohasidagi akademik erkinlikni ta’minlashning o‘ziga xos jihatlari //Наука и технология в 

современном мире. – 2023. – Т. 2. – №. 21. – С. 52-54.

kafolatlashi kabi elementlarni keltirib o‘tadi. Mazkur elementlar asosida universitetlarga mustaqillik berilishi 
bilan bir paytda ta’lim sifati, shaffoflik va javobgarlik kabi tamoyillarni ham belgilash muhim ahamiyatga ega 
ekanligini ta’kidlab o‘tadi. 

T.Ismailov o‘z tadqiqotida oliy ta’lim muassasalari boshqaruv jarayonlariga akademik mustaqillikni joriy 
etishda “tiyib turish va muvozanatda saqlash” mexanizmini joriy etishni taklif etadi7. Uning fikricha, davlat va 
nodavlat universitetlarda boshqaruv jarayonlarining o‘zaro farqli jihatlarga ega bo‘lishini belgilash o‘ziga xos 
xususiyatga ega ekanligini ta’kidlab o‘tadi.

O‘zbekiston Respublikasi Prezidentining 2024-yil 24-maydagi “Oliy ta’lim tashkilotlariga o‘qishga qabul 
qilish va davlat buyurtmasini joylashtirish tizimini takomillashtirish to‘g‘risida”gi PF-81-sonli farmoni ham oliy 
ta’lim tizimidagi qator o‘zgarishlarni olib kelishga xizmat qiladi, deb o‘ylaymiz. 

3-rasm. Davlat buyurtmasi asosida kadrlar tayyorlashning zamonaviy ekotizimi

Bunda davlat oliy ta’lim muassasalari kesimida qabul kvotalarini belgilash amaliyotidan voz kechib, davlat 
buyurtmasini oliy ta’lim muassasalari o‘rtasida raqobat elementlariga asoslangan holda amalga oshirilishi 
oliy ta’lim bozoridagi yangi bosqich rivojlanishiga xizmat qiladi. Mazrur tizimni biz 2.4-rasmda keltirilgan kabi 
bo‘lishini maqsadga muvofiq, deb o‘ylaymiz.

X U L O S A  V A  T A K L I F L A R 
Oliy ta’lim muassasalarining xalqaro tasnif bo‘yicha rivojlantirishda ta’lim sifatini amalga oshirilishi muhim 

hisoblanadi. Bu borada, quyidagi jihatlarga e’tibor berish maqsadga muvofiq hisoblanadi:
Birinchidan, inson resurslar nuqtai nazaridan ta’lim sifatini baholash mumkin: jumladan, professor-

o‘qituvchilar rakursidan o‘quv jarayoni va ilmiy tadqiqotlarni tashkil etish, amalga oshirishni baholash metodlarini 
qo‘llash.

talabalar nuqtai nazaridan o‘quv jarayonlarini tashkil etish va unga ta’sir etuvchi omillarni baholashni 
inobatga olish.

o‘quv va ilmiy tadqiqot jarayonlarini boshqarish bilan bog‘liq bo‘lgan rahbariyatning yondashuvi omili.
Ikkinchidan, moddiy resurslar nuqtai nazaridan ta’lim sifatini baholash jarayonlarini tashkil etish mumkin: 

jumladan, o‘quv mashg‘ulotlari uchun auditoriyalarning sifati.
mustaqil ta’limni tashkil etish uchun axborot resurs markazi va adabiyotlar fondining ko‘lami kengligi.
ta’lim uchun to‘lov hajmining universitet ta’lim tashkil etish jarayonlari va oliy ta’lim bozorida raqobatbardosh 

bo‘lishini inobatga olish.
professor-o‘qituvchilar uchun infratuzilmaning yaratilganligi va ularga qulay ish joylarini yaratilganligini 

inobatga olish kabilarni keltirish mumkin.
Umuman olib qaraganda, mamlakatimiz oliy ta’lim bozoridagi keskin burilishning vujudga kelishi ta’lim 

sifatiga bo‘lgan zaruratni keltirib chiqardi. Bu esa, ta’lis sifatini boshqarishda ham inson, ham moddiy resurslardan 
samarali foydalanishni o‘ida ifoda etmoqda.

7	 Ismailov T. Oliy ta’lim boshqaruvida akademik mustaqillik prinsiplari va amaliyot //Глобальное партнерство как условие и гарантия 
стабильного развития. – 2020. – Т. 1. – №. 1. – С. 61-63.

